
تمام بنی آدم خطا کار ہیں اور بہترین خطا کار وہ ہیں، جو
کثرت سے توبہ کرتے ہیں۔

انس بن مالک رضی اللہ عنہ سے روایت ہے کہ اللہ کے رسول صلى الله عليه وسلم نے فرمایا: ”تمام بنی آدم خطا کار ہیں اور
بہترین خطا کار وہ ہیں، جو کثرت سے توبہ کرتے ہیں“۔

[حَسَنْ] [اسے ابنِ ماجہ نے روایت کیا ہے۔ - اسے امام ترمذی نے روایت کیا ہے۔ - اسے امام احمد نے روایت کیا ہے۔ - اسے امام
دارمی نے روایت کیا ہے۔]

انسان کبھی خطا سے پاک نہیں ہوتا؛ کیوں کہ فطری طور پر اس میں کمزوری پائی جاتی ہے۔ اس کی فطرت ہے
کہ وہ اپنے مولا کی طرف سے مطلوبہ امور کو انجام نہیں دیتا اور اس کی منع کردہ اشیا کو ترک نہیں کرتا۔ تاہم
اللہ تعالیٰ نے اپنے بندوں کے لیے توبہ کا دروازہ کھول رکھا ہے اور اس نے یہ بتایا ہے کہ سب سے بہتر خطا کار وہ

ہیں، جو کثرت سے توبہ کرنے والے ہیں۔

https://sunnah.global/hadeeth/ur/show/5344

